СТЕНОГРАФСКИ БЕЛЕШКИ
од Третото продолжение на Сто и триесеттата седница  на Собранието на Република Македонија, одржана на 
10 јануари 2011 година
Седницата се одржа во Собранинето на Република Македонија, сала 1, со почеток во 14,30 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 
Трајко Вељаноски:  Продолжуваме со работа по   130-та седница на Собранието на Република Македонија.
Пратениците: Арбен Џафери, Мендух Тачи, Имер Алиу, Садије Илјази, Мерал Узеири Ферати, Борислав Стоименов, Али Ахмети, Теута Арифи, Ермира Мехмети, Фазли Велиу, Вулнет Амети, Фиат Цаноски, Ќенан Хасипи, Владо Стефановски, Андреј Жерновски, Влатко Ѓорчев, Даут Реџепи, Ѓорѓи Оровчанец, Имер Селмани, Сулејман Рушити, Флора Кадриу, Бесим Догани, Станка Анастасова ме известија дека се спречени да присуствуваат на седницата.

Колеги пратеници, следните три точки се од Министерството за образование и наука, за жал како што ја испративме 2010 година кога немаше претставник од Владата од истото Министерство, така ја продолжуваме и оваа година и мора да чекаме преставник од Владата. За жал тоа е нашата реалност. 
Би ве замолил пет минути да почекаме да дојде преставник од Министерство за образование и наука.
(По паузата)
Трајко Вељаноски: Продолжуваме со работа.
Има претставник од Министерството за образование и наука. 

Минуваме на точката 22.- Предлог на закон за изменување и дополнување на Законот за ученичкиот стандард - прво читање. 

Предлогот на законот извештаите на Комисијата за образование, наука и спорт како матично работно тело и Законодавно-правна комисија ви се доставени односно поделени. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам. 

Има збор госпоѓица Тушева Маринела, повелете. 

Маринела Тушева:  Благодарам почитуван претседателе, почитувани колеги пратеници, почитуван министер за образование, 

На денешната седница имаме три предлози за измени на закони од областа на образованието, сега конкретно ни е точката за изменување и дополнување на Законот за ученички стандард. Меѓутоа генерално во трите закони кои што денес ги разгледуваме станува збор за, пред се, категоризација на казните, според тежината и видот на прекршокот, кај Законот за ученички стандард имаме измена и во делот на условите кои што треба да се исполнуваат, односно измена за полагање на директорски испит, имено, со новата измена се воведува испит, директорски испит кој што важи за полагање за директори за основно и средно образование, оваа квалификација ќе треба да ја има и кандидатот за директор на ученичките домови, за нас е тоа во ред и е прифатливо. 

Понатаму, измени во делот на едукацијата за сторени прекршоци во работењето, имавме мала дилема за која што зборувавме на Комисијата за образование, имаше  дилема, бидејќи вакви членови имаме вметнато и претходно кај други закони, за рокот за корекција на сторената неправилност, бидејќи тој рок, за корекција заедно со рокот за едукација, е ист. Тоа се осум дена, така што имаме сериозна дилема дали ќе биде во ред, временски дали може навистина по даденото укажување на просветниот инспектор да се напрви корекција на сторениот прекршок без притоа да се процезуира и да се покрене постапка понатаму. 

Меѓутоа она што е проблем, заради кои што ние ќе гласаме воздржано, по овој закон, е делот со глобите, односно реков дека категоризацијата на глоби по тежина на прекршок е во ред, бидејќи факт е дека не сите прекршоци имаат иста еднаква штетна последица по воспитно и образованиот процес, меѓутоа сметам и ние сме апсолутно против зголемување на казните. 

Имено, овде и конкретно во овој закон, има разлики, меѓутоа не  драстични, односно во следните два закони има казни кои што се зголемуваат за 1000 или 2000 евра. 

Имавме прилика во изминатиот период да видиме и да слушнеме за намерата на Владата да ја релаксира казнената политика, односно имавме дури и еден сет на закони со кои што ги намалувавме глобите, а денес добиваме закони со кои што повторно покра, категоризацијата се врши и зголемување кај одредени казни, а немаме добиено соодветно образложение зошто тоа се прави. 

Јас се надевам ако не го добивме образложението на Комисијата, се надевам дека можеби денес на оваа седница ќе слушнеме конкретни податоци, зошто се зголемуваат некои казни во  делот во Законот за ученички стандард. 

Денес е добра можност да проговориме и за состојбата во која што се наоѓаат ученичките домови, ако знаеме каква е реалноста таму, многу лесно можеме да каженме дека безплатното средно образование е во колабс. Имено, домовите добиваат 10 наместо 12 месечни дотации и тие 10 не се исплаќаат редовно. И покрај тоа што со тие 10 месечни дотации треба да се буквално покријат сите трошоци за работењето и за одржувањето на ученичките домови, плус надоместоци, плус плати за вработените и плус проблемот што тие месечни дотации не се добиваат редовно, еве на пример последна исплатена месечна дотацоија за ученичкиот дом во Штип е во октомври. За ноември, вработените во ученичкиот дом во Штип немаат земено плата. 

Понатаму, во септември месец Владата има донесено Одлука со која што месечната аконтација од 9 илјади денари, ја намалува на 7 илјади денари и 500-тини. Значи и покрај минималните средства и покрај нередовното исплаќање на овие средства тие дури и се намалуваат. Ученичките домови се соочуваат со огромни проблеми бидејќи многу често нема средства да се платат добавувачите на храна, така имавме прилика да видиме како неколку добавувачи на храна се откажуваат, немаат средства ученичките домови да се покријат трошоците за нафта, учениците многу често седат премрзнати во нивните соби, без никакви услови ниту за учење ниту за живот. Во овие соби во кои што пред задолжителното средно образование, во 20 метри квадратни, живееја 3 ученици, денес живеат 6 ученици во 6 метри квадратни. Во овие соби има војнички железни кревети на спрат кои што се постари од 50 години. Апсолутно ништо и многу малку се инвестира во подобрување на материјалните услови за живот на учениците во ученичките домови. 

Понатаму, спомав дека доцни октомвриската дотација, односно последна исплатена е октомвриската дотација, ноември и декември не се исплатени, ученичките домови се соочуваат со огромни долгови, факт е дека во јавноста многу малку се оствара и се покренува овој проблем, меѓутоа мислам дека навистина должиме внимание кон оваа категорија на ученици кои што навистина во овие ученички домови живеат во мизерни услови. 

На пример учениците пак кои што не живеат во ученичките домови, бидејќи зборувам за ученичкиот дом во Штип, од Берово, Кавадарци, Неготино, Делчево, Пехчево, живеат во станови под кирија и нивното бесплатно средно образование, нивните родители месечно плаќаат 150 евра, за кирија и за исхрана. Ова се овие ученици кои што „не може да ги користат благодетите на ученичките домови со железни војнички кревети од пред 50 години“, и зборував за ова и на Комисија за образование, како 84 момчиња ученици имаат на располагање еден туш и 50 девојки, ученички имаат на располагање во женскиот оддел исто така еден туш. 

Мислам дека не е ова европското образование и европски услови за учење, за образување и воспитување на учениците кои ги ветиле припадниците на ВМРО ДПМНЕ. Мислам дека навистина имаат или, како Собрание имаме обврска да дебатираме за овие проблеми, да се разрешат. 

Апсолутно, не добивме аргументји што ќе не убедат дека со зголемување на дел, не сите, зборрувам на дел од казните што се понудени со ова законско решение и на било каков начин ќе се подобри функционирањето и работата на студентските домови. 

Како што реков, за нас е прифатлива измената за полагање испит за дирктор за основно и средно образование, како квалификација за директор на ученички дом, меѓутоа имаме сериозна дилема кај категоризацијата, односно поконкретно за зголемување на одредени глоби. Токму од таа причина ние нема да го поддржиме денеска овој Предлог на закон. Имено, ќе бидеме воздржани. Благодарам. 

Трајко Вељаноски: Благодарам и јас. 

Реплика има госпоѓа Јаневска Наташа, повелете. 

Наташа Јаневска: Благодарам претседателе. 

Јас би реплицирала на почитуваната колешка во однос на едукативната улога што е една од измените на овој закон, на казнената политика што претставува мост помеѓу сторениот прекршок и казната. Особено за оние помали прекршоци, сторителите се едуцираат по однос на утврдените неправилности. 

Доколку по втор надзор или по спроведените едукативни мерки се утврдат истите неправилности, сторителот ќе биде казнет согласно Законот за прекршоци. 

Би реплицирала во делот каде што колешката вели дека во истиот период кога се врши едукацијата може Државниот просветен инспекторат да дојде и да направи повторна проверка. Меѓутоа, заборава дека во членот 9, каде што пишува во ставот 9 од членот 81-а, пишува дека државниот просветен инспекторат води евиденција за спроведената едукација на начин пропишан од страна на министерот. Што значи дека се води евиденција за секое лице кое е повикано на едукација и во рок од 8 дена, според оваа евиденција што се води, Државниот просветен инспекторат нема да дојде да направи увид. Може да направи увид после некое време, каде што после спроведените едукативни мерки што се заведени во оваа евиденција, ќе ги утврдат повторно истите неправилности и тогаш, сторителот на прекршокот ќе биде казнет согласно законот. Тоа се прави со цел да се подигне нивото на квалитетот на спроведување на оваа казнена политика. Благодарам. 

Трајко Вељаноски: Благодарам. 

Госпоѓица Маринела Тушева, контра реплика, повелете. 

Маринела Тушева: Благодарам. 

Токму така, имав една, не беше тоа главната дилема за рокот на едукација, меѓутоа, исто и таму имавме дилема, бидејќи станува збор за ист рок. Осум дена по сторениот прекршок да се одржи едукацијата, меѓутоа и осум дена по сторениот прекршок, по едукацијата да се направи корекција, односно да се исправи она што било сработено спротивно на законскит епрописи. 

Сметаме дека има поклопување на овие два термини, осум дена и во првиот случај, 8 дена и во вториот случај. Можеби е подобро да се стави терминот 15 денови, 15 денови по сторениот прекршок, а тоа би било 7 дена по едукацијата да се направи корекција на прекршокот. Мислам дека една недела плус воопшто не би било проблем и воопшто не го намалува квалиетот на работата ниту квалитетот на едукацијата. Благодарам. 

Трајко Вељаноски:Благодарам. 

Господинот Грозданов Цветко има реплика, повелете.

Цветко Грозданов: Благодарам претседателе. 

Би сакал да укажам дека секогаш е потребно повеќе и повеќе да се издвојуваат средства за она што се нарекува ученички стандард, исто и за ученичките домови. 

Би се осврнал на тоа дека не би сакал да ја прифатам критиката за лошата состојба на ученичките и студентските домовји. Но, пред се би сакал да укажам на фактот дека од осамостојувањето на Република Македонија до денеска, освен владата на Никола Груевски во моментов ниту една друга влада не вложувала во она што се нарекува подобрување на инфраструктурата, поточно за подобрување на ученичките домови. 

Можеби има вистина во тоа дека во еден ученички дом, во една соба, наместо три како што биле порано, сега се во моментов сместени 6 лица. Но, во секој случај тоа е позитивно, затоа што не сме оставиле никого на улица. И она што е можност од образование, од основното во средното образование, процентот што во минатите влади остануваа на  улица и претставуваа одредена опасност за општеството денска го немаме тој проблем. Тие деца се понатаму згрижени во она што се нарекува задолжително средно образование. 

Но, колешке Тушева, сакам да напомнам една работа, на што би сакал да одговорите. До колку СДС во изминатиов период имаше одредена програма за обновување и реконструкција на ученичките домови и доколку ВМРО ДПМНЕ не ја продолжеше, тогаш оваа критика ќе беше основана. Но, затекнатата ситуација од изминатиот период и одложувањето на оваа Влада не може максимално да се постигне во сите сфери. Затоа што од 2006 година, со доаѓањето на ВМРО ДПМНЕ затекнавме хаос во образованието, затекнавме хаос во студентскиот и ученичкиот стандард така што денеска, тие пропусти што ги имавте вие во изминатиов период направено, тие пропусти чекор по чекор ги решаваме во позитивност, кон подобрување на ученичкиот стандард и подобрување на ученичките домови. 

Уште еднаш би сакал да апелирам, без разлика од која влада доаѓа, без разлика кој е иницијатор, за проектите што се од добровид за граѓаните на Република Македонија, како што беа и оние од 1998 до 2008 година изградбата на спортски сали, било која влада што доаѓа наредна би требала тие проекти да ги спроведе до крај. Ако СДС во изминатиов период имаше таква програма во која можеше да каже со сигурност дека е за подобрување на ученичките домови, ако ВМРО ДПМНЕ и Владата на Груевски не ги продолжеше тие програми на СДС, со право ќе констатирав дека имате право со тоа што го изнесувате. Но, вие немавте ниту програма, ниту имавте волја, а ниту пак знаевте како и на кој начин треба да вложите во образованието, во подборување на ученичкиот стандард и ученичките домови. Затоа ќе ве молам, друг пат да се воздржувате од вакви критики. 

Трајко Вељаноски: Благодарам. 

Госпоѓица Тушева Маринела контра реплика, повелете. 

Маринела Тушева: Знаете ли што е затекната ситуација од СДСМ?

9 илјади денари месечна дотација по ученик. А знаете ли што направи ВМРО ДПМНЕ, ја намали од 9 илјади на 7.500 денари. Затоа, сега во ученичките домови нема пари за нафта, учениците мрзнат. Затоа не се подмируваат долговите кон добавувачите на храна, многу често се откажуваат, па учениците остануваат и без оброк. Затоа, последната месечна дотација за октомври, ноември и декември не се ни платени, затоа доцни по три месеци платата на вработените во ученичките домови и, ученичките домови, имаме состојба во која што 84 момчиња имаат на располагање еден туш, а во женскиот дел 54 ученички исто така на располагање имаат еден туш. 

Мислам дека треба да ги засукате ракавите и да земете и да сработите нешто во делот на ученичките домови. 

Трајко Вељаноски: Благодарам. 

Има збор госпоѓа Грковска Славица повелете. 

Славица Грковска:  Благодарам. 

Сакам да ги потсетам моите колеги пратеници од ВМРО ДПМНЕ на лицемерието што, меѓудругото, произлегува од решенијата на овој закон.

Жал ми е што господинот Китановски не е тука, кога зборувавме за Законот за  агенциите за привремено вработување, дека. . . 

Добро е што влегувате сега господине Китановски, затоа што во моментот кога зборував не бевте тука. . . .

(реакции од пратеникот Китановски)

Трајко Вељаноски: Ве молам, ве молам, зборувајте за законот, не се расправајте, кој е тука, кој не е тука. 
Славица Грковска: Кога зборувавме за Законот за привремени вработувања, со што им се овозможуваше на агенциите за привремени вработувања, во случај ако не ги пријават работниците кои се ангажираат преку нив  и кога велевме дека тоа не е добра политика заради тоа што на тој начин ќе се поттикнуваат и агенциите и работодавачите кои ги користат услугите на агенциите за времени вработувања да на ги почитуваат законите, да не ги пријавуваат работниците и да не им исплаќаат на работниците плата и давачки, она што им следува согласно Законот, тогаш господинот Китаноски меѓу другото не убедуваше, како и останатите колеги од ВМРО ДПМНЕ, дека тоа е дел од владината политика за намалување на казните по сите нивоа. Кога зборувавме дека тоа не се случува во другите области, на пример во образованието кога казните за наставниците рапидно растат и се зголемуваат по обем деловите во кои наставниот кадар се казнува, тогаш господинот Китаноски рече точно е тоа и би требало делот за образование да ја следи таа политика која се води во делот на труд и социјала. Меѓутоа, ова што денес го имаме е сосема спротивно на таквата наводна владина определба за намалување на казните, затоа што сме сведоци во суштина дека ако во еден дел се намалуваат во друг дел рапидно се зголемуваат казните, исто како што рапидно се зголемија даноците и јавните давачки на граѓаните, по секоја цена од џебот на граѓаните да се полни буџетот на Република Македонија. несакајќи да се повторувам со мојата колешка, само сакам да посочам еден член од Законот. Имено, во членот 3 се вели дека со глоба од 2 до 2,5 илјади евра во денарска против вредност ќе се изрече за прекршок на воспитувач или друг вид на работник ако телесно казни односно психички го малтретира ученикот и ако педагошката евиденција не ја води согласно овој закон. Меѓутоа, кога зборувавме за глобалните проблеми што се случуваат во делот на образованието, кога станува збор за малтретирањето, бидејќи целата политика на казни беше насочена на грбот на наставниот кадар без да се води сметка за условите во кои наставниот кадар, воспитувачите работат, зборувавме дека во одредени сегменти во некои делови е практично невозможно наставниот кадар да ја врши својата улога, меѓу другото која   што е востпитна, заради тоа што има ученици кои ги малтретираат наставниците, има родители кои ги навредуваат и малтретираат наставници, има директори кои ги навредуваат и малтретираат наставниците и воспитувачите, а за тоа никој не одговара. И до ден денес не се случило, и покрај еклатантните примери на психичко  и физичко малтретирање од страна на ученици, родители и директори врз наставниот кадар  да се искористи, да се употреби одредена казнена политика која ќе го санкционира ваквото однесување. Ние имаме обврска како пратеници и треба проблемите да ги согледуваме од сите страни. Лесно е наставниците  да се обвинат за се, лесно е да им ја натоварите целата одговорност и лесно е да им пропишете казни по илјадници евра, без да видите сметка какви се усливите во кои работат, како да им ги подобрите, како да создадате услови во  кои наставникот и воспитувачот ќе биде авторитет и ќе му бидат пружени услови во кои ќе може да ја вврши својата функција како наставен кадар, кој што не само што треба да подучува, туку треба и да воспитува, а за жал воспитната компонента е онаа која што најмногу се заборава и целата енергија е насочена како по секоја цена да се најде можност дополнително да се воведат казни кои ќе бидат на товар на наставниот кадар. 

Токму заради тоа ќе гласаме воздржано за овој закон. Благодарам.

Трајко Вељаноски: Благодарам.

Госпоѓа Цветковска Соња има реплика, повелете.

Соња Цветковска: Благодарам.

Почитувана колешке Грковска, жал ми е што вие како пратеничка група ќе гласате воздржано претпоставувам за сите три закони кои ги донесуваме денес, закони од областа на образованието. Со ова покажувате на самиот почеток од Новата година дека продолжително со истиот терк креирате иста тенденциозна политика со изнесување невистини, негативни проекции, па оттаму и резултира вашиот однос кон овој закон.

Рековте дека со предложениот закон проблемите на наставниците ќе биле поголеми. Но денес наставниците и воспитувачите работат во современи услови, техничко  опермени кабинети, со лап топ, со 20% зголемена плата, потоа истите добија мотивација преку соодветна едукација и едукациски тренинзи на семинари и истите знаат да си ја работат својата работа.

Со она што спомнавте дека не биле заштитени, и сега сакате да креирате некоја политика на вознемирување на истите, што впрочем и ги има од страна на учениците и родителите, тоа не е сега предмет на наше разгледување. Ние разговаравме за тоа на матичната Комисија и  пред тоа донесовме ваков закон. Вие почитувана колешке и вашата пратеничка  група сте против воведување на ред   и дисциплина  и воведување на вакви закони со тоа што навикнати очигледно  пред тоа да нема соодветна градација туку прекршоците ги карактеризиравте универзално некој и со најмал прекршок да плати висока казна содветна на повисока санкција.

Инаку практично со овој Предлог закон што се донесува имаме и во нашето опружување и во регионот, како што се донесоа во Хрватска, Словенија. Овде би споменала например дека во Република Словенија казнените одредби се уредени во следните членови 101 и 102 и вели: со парична казна се казнува за прекршок одговорното  лице во основното училиште кое не изведува воспитно образованата дејност според наставниот план и наставните програми. 

Понатаму со парична казна се казнува родителот ако не го запише во училиште итн.  Исто така за Република Хрватска има вакви своевидни закони предложени за казнување односно санкционирање, практично онаму каде ќе се почувствува за зголемување како што велите вие рапидно зголемија, се зголемија онаму каде што треба се намалија. Благодарам.

Трајко Вељаноски: Благодарам.

Госпоѓа Грковска Славица има контра реплика, повелете.

Славица Грковска:  Почитувана колешке ви предлагам да го прочитате членот 3 каде што децидно стои дека се изрекува глоба од нови 2,5 илјади евра на наставник, на воспитувач или на друг работник до колку телесно казни ученик односно психички го малтретира, а вие велите дека тоа не е предмет на овој закон. Значи тоа ве демантирам. 

И второ, ако денес наставниците ве слушаат ако говорите дека работат во современи услови, јас сум сигурна дека ви се смеат. 

Трајко Вељаноски: Благодарам.

Господинот Грозданов Цветко има реплика, повелете.

Цветко Грозданов: Благодарам претседателе.

Почитувана колешке Грковска ќе сакам да ви укажам на неколку работи од вашето излагање и ќе кажам дека со Законот се направени одредени категоризации на казните. Но вие многу го злоупотребувате ова со полнењето на буџетот од казните. Ќе ви кажам дека целокупните казни или казнената политика во буџетот учествува со 0,3%,.што е незначително учество во полнењето на буџетот. Од ова кога ќе одвоиме казнувањата во просветата кај наставниот кадар јас само би ве запрашал дали имате сознанија, дали до сега, од кога го воведовме казните дали некој до сега  бил казнет. Не, не е ниту еден просветен работник казнет затоа што сметаме дека со воведувањето на казните превентивно ќе делуваме кон она што се нарекува кон членот 3 кои и самите го кажавте дека нема да има прихичко и нема да има физичко малтретирање на учениците. 

Потоа зборувавте за притисоци врз наставниот кадар. Очигледно  е дека не сте работеле во основно и средно образование и можеби и затоа така и ги сфаќате и нештата. Ќе напомнам дека и авторитетот на професорот е неприкосновен. Нема никој право да се меша во она што се нарекува неговото оценување, поточно вреднување на учениците. Тоа може да се постигне до колку на барање на ученикот се  поднесе одредена иницијатива до Инспекторатот за да се провери неговото знаење. Тогаш може да се направи и комисиско испитување  за да утврди дали оценката е тенденциозна или реална. Значи немојте да ги ставате сите во кош. 

Зборувате за казни но никако да спомнете за она што се нарекува награди. Зошто не спомнавте дека со доаѓањето на ВМРО ДПМНЕ од 2006 година до денес платите во просветата се зголемени. Во основно образование во 2005-2006 година изнесуваа 9000 денари. Денеска тие плати изнесуваат 19.000 денари, а во средното изнеусваат и до 21.000 денари. Зошто не кажувате дека тоа е еден вид награда на професорите. Зошто не  кажувате за омаловажувањето што го направивте вие од СДСМ со она што се нарекуваше декомпресија на платите од 60 денари во текот на месецот. Дали тоа беше вреднување на наставниците и наставниот кадар. Кога ќе зборуваме за одредени казни треба да зборуваме и за одредени награди. Треба да кажаме на тоа дека професорите кои што си ја работат совесно работата, професорите кои што работат согласно наставните планови и програми треба да бидат и наградени, а оние кои што ги кршат тие правила да бидат санкционирани, поточно превентивно да се делува на нив за да не се повтори грешката. Затоа кажав  на почетокот дека имаме превентивно делување и затоа кажав на почетокот дека имаме категоризација на она што се нарекува казните. Не секоја казна треба да биде подеднакво вредна. Затоа се правени одредни категоризации.

Трајко Вељаноски: Благодарам.

Госпоѓа Грковска Славица има контра реплика, повелете.

Славица Грковска: Господине Грозданов, сум работела во средно училиште. Меѓутоа по она што вие го зборувате излегува како вие никогаш да не сте работеле во образование. Да кежете дека никој нема право да му се меша на наставникот во оценувањето и дека е неприкосновен во тоа, тоа само теоретски е така. Дефакто во училиштата се случува нешто сосема друго и вие самите би требало да знаете дека притисоците врз наставниците за оценки од страна на родители, од страна на директори на училишта, од страна на функционери е огромен и дека нема кој да ги заштити наставниците во таква ситуација затоа што се соочуваат со закани дека можат да го изгубат работното место до колку на одреден ученик не му се поправи оценката. Учениците тоа им го кажуваат јавно на наставниците на час пред уште 30 други соученици и наставникот нема како да се заштити од таквото нивно однесување. А вие ми теоретизирате тука за некакви идеални услови кои кои во Македонија не важат.

Трајко Вељаноски: Благодарам.

Госпоѓа Јаневска Наташа има реплика, повелете.

Наташа Јаневска: Благодарам претседателе.

Почитувана колешке, само сакам да ве потсетам дека со овој Предлог закон всушност имаме превенција за сите оние прекршоци и категоризација на предвидените глоби во согласност со видот, тежината и штетата на прекршокот како и одговорноста на лицето. За да не дојде до малтретирање на наставниците како што вие сакавте да кажете ние за тоа и амандмански реагиравме како Комисија за образование и наука во Законот за основно и средно образование каде што вградивме казни за сите оние кои што ги малтретираат наставниците од страна и на учениците и на родителите. 

Исто така ги воведовме и наградите за добрите наставници во основно и во средно образование. Но сепак колешке не можам да се сложам со вас дека вие не сакате да ги казните оние наставниците кои што телесно казнуваат ученик кој што психички го малтретираат ученикот или водат педагошка евиденција спротивно на Законот, бидејќи на тој начин имаме кршење на законите, непочитување на законите и тоа мора да се санкционира, бидејќи на тој начин ќе се намали штетата која се нанесува на овој правен систем.

И само едно потсетување, наставникот, добриот, совесен, професионален и стручен наставник е неприкосновен во донесувањето на оценката на ученикот и тој не смее да подлегне под влијанието на родителите и да става оценка онака како што сака родителот. Тогаш наставникот не би требало да ја врши функцијата на наставник. Благодарам.

Трајко Вељаноски: Благодарам.

Госпоѓа Грковска Славица има контра реплика, повелете.

Славица Грковска: Јас се надевам дека вашите колеги ве слушаат сега и даваат оценка за она што го говорите. Реалноста во училиштата е поинаква. Ние можеме да зборуваме за тоа како би сакале да функционира  системот, меѓутоа, во реалноста се случуваат сосема поинакви  примери. Има пример кога ученик станува на час пред цел одделение, и се заканува на наставничката дека кога ќе го доведе неговиот родител ќе му напише петка и ќе му се извинува и ќе го моли пред цело одделение, затоа што се чувствува заштитен од родителот кој е функционер или бизнисмен што смета дека има право и може да врши такво влијание врз наставникот. Наставникот нема механизам како да се заштита, заради тоа што во заштита на таквиот ученик доаѓа и директорот, бидејќи од тој родител или тој функционер зависи позицијата и на директорот. Или наставници кои ги маваат со креди на час, само по секоја цена да се упропасти нивниот авторитет. 

Трајко Вељаноски: Благодарам.

Колеги, само ве опоменам дека зборуваме за Законот за ученичкиот стандард. Само толку од моја страна 

Господинот  Китаноски Илија  има реплика, повелете.

Илија Китаноски: Благодарам.

Колешке Грковска, јас можам да констатирам дека сте вие во салата, за разлика од вас кога кажавте дека јас не сум во салата, а бев тука до вас. И тоа не е коректно, не е коректно да лажете. 

(Реакции)

Има снимка колешке Грковска, така што ако сакате и за тоа да се убедуваме, меѓутоа, не ми е тоа поентата на репликата, апсолутно имате право и да лажете ако сакате.

Сакам да реагирам на делот на вашата дискусија околу казнената политика и околу вашето обопштување дека на седницата на Комисијата за труд и социјална политика, при расправата за еден друг закон кажав и стојам зад тоа, меѓутоа, тоа не е мое мислење, туку е и став на Владата и тој е преточен во редица измени на законски проекти и постојни закони да се намалат казните и дека Владата е во една перманентна акција за намалување на казните, за ублажување на казнената политика. Тоа се однесува, кажав и тогаш, точно е тоа што го кажавте, кажав и тогаш и стојам зад тоа, а и овој закон тоа го потврдува дека Владата ја ублажува казнената политика и она што тогаш вие го презентиравте сега и во овој закон се обидувате да ги наметнете дека се зголемува казнената политика и се зголемуват казните за наставниците, професорите или воспитувачите кои работат во овие установи, што апсолутно не е точно. Членот 3 се однесува на казнената политика и во членот 3 со кој се менува членот 82 од постојниот закон само на 7 од 19 позиции и ставови, само во еден е зголемена глобата на 6000 евра и тоа за прекршок на физичко или правно лице ако основа приватна установа спротивно на одредбите на овој закон. Се зголемува само во овој случај и тоа на приватно или физичко лице кое ќе основа приватна уставнова спротивно на  одредбите од овој закон. И сметам дека во тој дел исправно постапила Владата како предлагач да ја зголеми глобата во оваа ситуација. Меѓутоа, од ова да изведувате заклучок дека се  зголемуваат глобиоте и казните за наставниците, за воспитувачите е навистина лага. Значи не е демагогија, тука е чиста лага, затоа што во сите други  позиции казните се намалуваат  или остануваат исти. И не е во ред да се сега од една таква позиција која што воопшто не се однесува на наставниот кадар и на воспитниот кадар вие извлекувате погрешен заклучок и ја лажете  јавноста. Не е во ред да лажете. Благодарам.

Трајко Вељаноски: Благодарам.

Госпоѓа Грковска Славица има контра реплика, повелете.

Славица Грковска: Господине Китановски, ќе ви кажам само дека јас не сум како вас да зборувам нешто што не го гледам и што не го слушам. 

Трајко Вељаноски: Благодарам.

Има збор госпоѓа Зумрете Јакупи, повелете.

Зумрете Јакупи: Благодарам.

Пред нас имаме Предлог на законо за изменување и дополнување на Законот за ученички стандард кој, според актуелниот закон имаше некои одредби кои се менуваат, значи, измените навистина се мали и тоа во насока на категоризација на казнените мерки кои се спроведуваат според видот и тежината на прекршокот што до сега, според актуелниот закон, беа исти, подеднакви за секој вид на прекршок. 

Со овие одредби се предвидуваат неколку процедури во однос на изготвување на записник и според сугестијата на Државниот просветен инспекторат и според овластениот општински инспекторат, значи на локално ниво, кои, при констатирање на прекршокот, до колку е прекршок кој е полесен и се прави прв пат, тогаш се предвидуваат и такви процедури односно тоа како да се изготви записникот, како да се достави поканата за лицата кои извршиле таков прекршок и да се превземаат мерки за нивна едукација, со цел да се корегира тој прекршок. Ова е еден вид на олеснување на ситуацијата, со цел да се намали бројот на казни.

Тука имаме и одредби со кои се прави усогласување на Законот за ученички стандард со Законот за државните испитни центри кои се измени во однос на подготовка и полагање на испити за директори за ученички домови.

Понатаму, се интервенира во членот 82 од актуелниот закон. Фактички се даваат неколку одредби за нивното на глобата односно тука се утврдува висината на глобата за направениот прекршок од страна на лицата, како што се одговорните лица или воспитувачите во домот.

Бидејќи имаме усогласување на законот со Законот за државен испитен центар, исто така имаме и неколку одредби со кои се уредува стандардот и се врши категоризација на мерките, ние како ДУИ сме за подршка на овие измени кои ќе дадат придонес во превземање на мерки со цел да ја има помал број случаи на прекршок и да има можност да се корегираат овие прекршоци и ситуацијата во целост. Благодарам.

Трајко Вељаноски: Благодарам и јас.

Бидејќи е исцрпена листата за пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за образование, наука и спорт, како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување и дополнување на Законот за ученичкиот стандард е прифатлив и може да се даде на натамошно, односно на второ читање.

2. Овој заклучок заедно со стенографските белешки од седницата на Собранието да се достави до Комисијата за образование, наука и спорт и Законодавно правна комисија  на Собранието на Република Македонија.

Предлозениот заклучок го ставам на гласање.

Ве повикувам да гласаме.

Вкупно гласаа 58 пратеници, од нив за предложениот заклучок гласаа 53, воздржани 5, против нема.

Констатирам дека Собранието го усвои предложениот заклучок.

Минуваме на точка 23 – Предлог на закон за изменување и дополнување на Законот за стучно образование и обука, прво читање

Предлогот на законот и извештаите на Комисијата за образование, наука и спорт, како матично работно тело и Законодавно правна комисија ви се доставени односно поделени.

Отворам општа распава.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Има збор госпоѓа Славица Грковска, повелете.

Славица Грковска: Благодарам претседателе.

Еве, уште еден демант дека станува збор за воведување на нови високи казни.

Во овој закон се предлага глоба во износ од 3 до 3,5 илјади евра во денарска противредност за работодавачот ако врши практична обука за ученици, при донесување на решение за исполнетоста во однос на просторот, опремата и соодветен кадар. 

Сега јас сакам да посочам еден пример заради тоа што работодавачот, да речеме е директор на училиште, меѓутоа во ваквиот систем на функционирање, градоначалникот е тој што во еден дел ги обезбедува средствата кои треба да овозможат нормално функционирање на наставата. Меѓутоа се случува во одредени општини и покрај тоа што Владата префрлила средства, градоначалниците тие средства да ги злоупотребуваат и наместо наменски да ги употребат за целта, ги трошат за нешто сосема друго, без притоа да прикажат за што ги трошат средствата и на тој начин може да го доведат училиштето во ситуација да не функционира како што треба. 

Ќе го посочам примерот што деновиве пред новогодишните празници на кој реагираше една граѓанка од општината Могила дека градоначалникот на општина Могила не им исплаќа средства за превоз на просветните работници од Добрушево и Муслинци, а на Радово плаќа, без да каже врз основа на кој критериум ја прави таа селекција и без воопшто да се загржи дека таквата негова постапка ги доведува наставниците да не можат да си ја извршуваат својата обврска, бидејќи дел од својата плата треба да ја дава за превоз. И покрај тоа што, пак ќе кажам, Владата ги префрлила тие средства, градоначалникот им одговара дека на наставниците доколку им одговара можат да одат на работа, ако не, можат да ја напуштат работата на нивно место ќе има други, се разбира партиски кадри кои што треба да бидат наградени само заради тоа што се членови на ВМРО-ДПМНЕ. И ова е еден од начините со кој се врши притисок на наставниците, да бидат избркани од работните места и да продолжи партизацијата на наставниот кадар, онаа што започна  и сеуште трае од минатиот август во сите училишта, во основни и средни училишта низ Република Македонија. 

Инаку, само да посочам дека градоначалникот на Могила, меѓу другото, граѓанката реагира дека изградил амбуланта за сопругата без да посочи од каде му се средствата, а од друга страна не чуствува потреба да ја изврши својата обврска и да плати за превоз за просветните работници да може да отидат во Добрушево и Муслинци да си ја извршат својата функција. Значи сакам да укажам дека ваквите глоби нема да придонесат за подобрување на квалитетот на условите во кои што се врши наставата, дека глобите не можат да бидат решение за сите проблеми во образованието и дека треба да се бараат други начини како да се среди  хаосот во образованието кои што меѓудругото го направи оваа Влада на ВМРО-ДПМНЕ. 

Сакам да им укажам на моите колеги, и покрај убедувањата дека само мал дел од Буџетот се полни од казни, дека ние не сме, односно СДСМ не превземал ништо во изминатиот мандат. СДСМ имаше на располагање многу помал Буџет, не воведуваше енормни казни по секоја цена само за да го напуни Буџетот, не делеше од Буџетот пари за музеи на ВМРО, за ентериери на музејот на ВМРО, за хонорари на работници во министерствата и министрите за работни обврски кои што им следуваат по опис и попис на работни места, туку се бараат други модели како да се подобрат условите во кои што работат наставниците. Сакам да кажам општата оценка, дека никогаш немало поголем хаос во сите сфери на образованието почнувајќи од предшколската до високото образование. Благодарам.

Трајко Вељаноски: Благодарам.

Госпоѓа Цветковска Соња има реплика, повелете.

Соња Цветковска: Благодарам претседателе.

Почитувана колешке Грковска, и пред малку ви кажав и сега дека и понатаму со еден продолжителен од препознатлив за вас се обидувате со негативна конотација да ги преставите сите реформи кои се преземени од основно до високо образование како што вие самите кажавте пред малку со тоа што настојувате преку еден ваков предлог закон кој е за поздравување, кој е во пракса и во Словенија и во Хрватска и во останатите држави кои се веќе во Европска унија, настојувате да ги преставите како своевидна негативна импликација која би ја почувствувале наставниците. Напротив заради ненамерно нанесување на штета на истите се донесуваат вакви закони, кои можеби нема да профункционираат, бидејќи и работодавачите и наставниците и воспитувачите ќе си ја гледаат својата работа. Вие денес, пред малку, за жал морам да констатирам, иако зборуваме за образование, спомнувате музеи и не знам што. 

Почитувана колешке, Владата на Република Македонија и понатаму продолжува со реформи и проекти, гради и ќе гради. Но, не заборавајте дека во образованието се издвоени најмногу средства, од осамостојувањето на Република Македонија. Не заборавајте дека се поделија скоро 6 илјади решенија односно се направи трансформација од неопределено на определено работно време. Значи наставници, што мене лично ми е мило, кои се примени и во времето од вашето владеење, истите сега работат на неопределено работно време, потоа им се зголеми платата,  се поделија бесплатни учебници, нешто што не е пракса и во развиени држави, бесплатен превоз итн.

Почитуваната колешка Тушева зборуваше за ученички стандарди, немало тушеви во домовите. Вие за 12 години да стававте по еден туш во училиштата како што сега ВМРО-ДПМНЕ со коалиционите партнери го прави, каде ќе и беше крајот на Република Македонија. Но, се она што се напластуваше, за жал, сеуште и покрај огромен напор, има да се работи и ќе се работи. Вие залудно се обидувате со една ваква негаторска политика да го опструирате и да негирате нешто што е евидентно и што е нешто во нашето опкружување. Благодарам.

Трајко Вељаноски: Благодарам.

Контра реплика има госпоѓа Славица Грковска, повелете.

Славица Грковска: Почитувана колешке, не е важно само колку, туку е важно на што се трошат парите од Буџетот. Не може да има за споменици, а да на се исплаќа плата за три месеци. Не може да има за споменици и за ентериер за музеите на ВМРО, а да не им се исплаќа за обезбедување на бесплатен превоз на учениците.

Во Демир Хисар 14 наставници поведоа судски спор против општината заради тоа што не им се исплаќаат патни трошоци. Не може да има за споменици, а Државниот инспекторат за образование на почетокот на годината да констатира дека 90% од тоалетите во училиштата се извор на зараза и дека мора да се затворат. Тоа е непромислена и крајно популистичка политика што вие сега зборувате.

Не е точно дека ние не сме подржувале проекти од образованието. Погледнете наназад и ќе видите колку проекти сме подржале, што вие сте ги предложиле. Меѓутоа, ќе видите дека вие не сте подржале ниту еден проект што СДСМ го предложил, а бил во интерес на граѓаните на Република Македонија. 

Трајко Вељаноски: Благодарам.

Реплика има госпоѓа Наташа Јаневска, повелете.

Наташа Јаневска: Благодарам  претседателе.

Почитувана колешке, уште еднаш да ви потенцирам дека измените во овој закон се превенција да не се кршат одредени членови во законот. Со овој предлог закон се воведува градација на предвидените глоби во согласност со тежината, штетата, со видот на прекршокот, како и одговорноста на лицето. 

Не можам да се согласам со вас дека глобите се решение. Глобите не се решение туку се санкција дека мора да се почитуваат законите. 

Не можам да се согласам со вас што постојано велите дека со овие казни ние го полниме Буџетот. Буџетот се полни, ако сакавме тоа да го направиме, со високи давачки, со зголемување на даноци како што беше во Владата во времето на СДСМ. ВМРО-ДПМНЕ покачува плати, намалува партиципација, организира бесплатен превоз, дава бесплатни учебници, реновира, реконструира, гради училишта и училишни сали. 

Навистина сакам да се согласам со вас, постојано го повторувате тоа дека се вработуваат партиски кадри. Да, се вработуваат партиски кадри во оние општини каде што градоначалниците се од СДСМ и најверојатно таму ги добивате тие информации.

Трајко Вељаноски: Контра реплика има госпоѓа Славица Грковска, повелете.

Славица Грковска: Почитувана колешке, мислам дека вие треба да се одлучите дали според вас сега глобите се решение или не се решение. Јас цело време велам дека глобите не се решение за подобрување за квалитетот на образованието и на условите во кои се изведува наставата. И вие во вашата реплика практично се согласите со тоа и не знам како не сте ме разбрале што зборувам. Проблемот е што глобите што не ги воведувате за превентивност, туку напротив како средство за притисок и уцени врз наставниците, за да ги држите во рака, да ги манипулирате и да ги контролирате во ваш политички интерес. 

Трајко Вељаноски: Благодарам.

Збор има госпоѓа Виолета Ташева, повелете.

Виолета Ташева: Благодарам претседателе.

Измените и дополнувањата на Законот за стручно образование во суштина претставува измени во насока на усогласување со одредбите од Законот за инспекциски надзори со останатите неколку закони што се донесоа, измени и дополнувања, во областа на образованието. Тоа е Законот за основно и средно образование каде што во казнените одредби односно во прекршочните  одредби терба да се направи категоризација на прекршоците и  се направи една постапка каде што се овозможува двостепеност во констатирањето на прекршокот каде што се дава можност на извршителот на прекршокот да има едукативен дел или можност за да се корегира по однос на констатираниот прекршок.

Измените и дополнувањето на овој закон овде се структуирани само во пет члена, измените се релативно мали, но најважно е што, не само усаглосувањето со други закони кои ја уредуваат оваа област во делот на казнената политика туку и потребата од соодветно предвидување на прекршок за соодветно сторен прекршок или сторена неправилност во работењето, во делот на стучното образование, да се направи напор соодвето да се дефинира и да се препише соодветен прекршок за неа.

Инаку овие измени и дополнувања во Законот за стручно образование, сега во делот на прекршоците и категоризацијата води сметка и за тежината, за видот, за штетните последици, особено и начинот на кој е извршен прекршокот. Би коментирала во делот на категоризацијата на прекршоци каде што практичната обука на учениците би требало на некој начин да се контролира и, доколку на несоодветен начин се изведува соодветно да се санкционира, бидејќи сторените последици од вакво кршење, грубо кршење на овој закон за стручно образование, долгорочно на ученикот и на родителот му носи последици и по здравјето и воопшто безбедноста на ученикот. 

Не ценам дека овде категоризацијата е во насока на зголемување на висината на овие предвидени глоби, туку напротив, соодветно избалансирана и предвидена казна за оној кој нема да го почитува законот и нема да води сметка за  здравјето и безбедноста на децата односно учениците. 

Тоа што се дава можност на сторителот на прекршокот да има едукација е токму во насока на превенирање и во насока на избегнување, повторно јавување на ваков прекршок. Можност истиот да се отстрани. Една многу позитивна политика во која на начин на у кажување, на начин на едукација се оди кон стимулирање на сите оние кои учествуваат во едукативниот процес да се сопре или да се елиминира можноста за појава на прекршок на овој закон. 

Инаку, ценам дека има потреба од носење на овие измени и дополнувања и затоа препорачувам сите колеги истиот да го поддржат и да гласаат за него. Благодарам. 

Трајко Вељаноски: Благодарам.  

Бидејќи е исцрпена листата на пријавени за збор, констатирам дека општата расправа по Предлогот на законот е завршена. 

Врз основа на извештаите на Комисијата за образование наука и спорт, како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниов закоучок: 

1. Предлогот на законот за изменување и дополнување на Законот за стручно обрзование и обука е прифалтив и може да се даде на натамошно, односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за образование наука и спорт и Законодавно-правна комисија на Собранието на Република Македонија. 

Предложениот заклучок го ставам на гласање, ве повикувам да гласаме. Благодарам. 

Вкупно гласаа 59 пратеници, од нив за предложениот заклучок гласаа 56, воздржани 3, против нема никој. 

Констатирам дека Собарнието го усвои предложениот заклучок. 

Минуваме на точката 24 - Предлог на закон за изменување и дополнување на Законот за образование не воздрасните - прво читање.
Предлогот на законот и извештаите на Комисијата за образование наука и спорт, како матично работно тело и Законодавно-правна комисија ви се доставени, односно поделени. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам. 

За збор се јави и има збор госпоѓа Грковска Славица, повелете. 

Славица Грковска:  Благодарам претседателе. 

Бидејќи аргументите се исти со претходните закони, сакам само едно прашање да упатам до моите колети, заради тоа што зборуваа дека воведувањето на нови глоби и зголемување на глобите е заради сторен прекршок во работењето, да се спречат долгорочни последици по учениците итн. 

Сакам да ги прашам, бидејќи Законот за образование на возрани меѓу другото е поврзан со проектот на доживотно учење, тоа е еден од проектите што може да биде финансиран од европските фондови од Националната агенција за европски национални програми. 

Меѓутоа, директорот на Националната агенција за европски образовни програми и покрај тоа што го прекши законот, бидејќи доделуваше средства од европските фондови на свои блиски роднини, на родители, на роднини на сопругата итн., и покрај тоа што беше разрешен од функцијата не беше казнет од државата со глоба пропишана во соодветниот закон. 

Сега ве прашувам, за кого ги носиме овие мерки? Дали овие мерки, казни се носат само за оние кои не се членови на ВМРО ДПМНЕ или би требале да важат за сите граѓани на Република Македонија? 

Ако е тоа пораката, тогаш де факто  она што се случува е потврда на тезата дека овие глоби, што сега ги воведувате и ги зголемувате, само ќе користат да ги користите како средства за притисок и уцени на сите оние кои не се членови на ВМРО ДПМНЕ. Благодарма. 

Трајко Вељаноски: Благодарам. 

Има реплика госпоѓа Цветковска Соња, повелете. 

Соња Цветковска:  Благодарам почитуван претседателе. 

Сосема на кратко би го коментирала излагањето на почитуваната колешка Грковска, каде што многу пати, сега за жал вршеше класична проекција на нивното работење. Очигледно, добро информирана од Куманово, Карпош, Охрид, Струмица и не знам каде, што е општо познато. 

Почитувана колешке, овие глоби, би рекла превентивни се донесуваат за сите граѓани, односно конкретно сега, вработените кои се инволвирани во образованието. Значи, не за партиски луѓе или непартиски како што велите вие, бидејќи оваа Влада на Република Македонија, кога донесува и ќе донесува закони, понатаму реформи и проекти, ги носи за сите. За сите ги зголеми платите, субвенциите, без оглед на политичка идеолошка, национална, верска и друга припадност. Тоа е, почитувана колешке практиката и политиката на ВМРО ДПМНЕ и коалиционите партнери. Благодарам. 

Трајко Вељаноски: Благодарам. 

Госпоѓа Грковска Славица, контрареплика. 

Славица Грковска:  Почитувана колешке, 

За тоа што бившиот директор на Националанта агенција за европски образовни програми ја злоупотреби службената должност, заради своето однесување се сопрени финансирања на сите проекти од Европската унија во Македонија, Груевски ниту се извини, ниту се огради, ниту пак го казни, согласно Законот. 

За тоа што бившиот министер за образование Перо Стојановски, злоупотерби 230 илајди евра од Буџетот на Образованието за делење на хонорари на него и на вработените, за работи што му следуваат по опис и попис на работно место, ниту беше казнет, ниту Груевски се огради од него и се извини заради неговото однесување, туку го награди како амбасадор и, уште повеќе, го брани во ситуација кога ја брука Република Македонија на меѓународен план. 

Трајко Вељаноски: Благодарам.  

Бидејќи е исцрпена листата на пријавени за збор, констатирам дека општата расправа по Предлогот на законот е завршена. 

Врз основа на извештаите на Комисијата за образование наука и спорт, како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниов закоучок: 

1. Предлогот на законот за изменување и дополнување на Законот за обрзование на возрасните е прифалтив и може да се даде на натамошно, односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за образование наука и спорт и Законодавно-правна комисија на Собранието на Република Македонија. 

Предложениот заклучок го ставам на гласање, ве повикувам да гласаме. Благодарам. 

Вкупно гласаа 63 пратеници, од нив за предложениот заклучок гласаа 60, воздржани 3, против нема никој. 

Констатирам дека Собарнието го усвои предложениот заклучок. 

Минуваме на точката 25 - Предлог на закон за изменување и дополнување на Законот за сметководството за непрофитните организации -  прво читање.
Предлогот на законот и извештаите на Комисијата за финансирање и буџет, како матично работно тело и Законодавно-правна комисија ви се доставени, односно поделени. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам. 

Бидејќи нема пријавени за збор, констатирам дека општата расправа по Предлогот на законто е за вршена. 

Врз основа на извештаите на Комисијата за финансирање и буџет како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување и дополнување на Законот за сметководството за непрофитните организации е прифалтив и може да се даде на натамошно, односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за финансирање и буџет и Законодавно-правна комисија на Собранието на Република Македонија. 

Предложениот заклучок го ставам на гласање, ве повикувам да гласаме. Благодарам. 

Вкупно гласаа 61 пратеник, од нив за предложениот заклучок гласаа 58, воздржани 3, против нема никој. 

Констатирам дека Собарнието го усвои предложениот заклучок. 

Минуваме на точката 26 - Предлог на закон за изменување и дополнување на Законот за вршење на услуги брз тансфер на пари -  прво читање.
Предлогот на законот и извештаите на Комисијата за финансирање и буџет, како матично работно тело и Законодавно-правна комисија ви се доставени, односно поделени. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам. 

Бидејќи нема пријавени за збор, констатирам дека општата расправа по Предлогот на законот е завршен. 

Врз основа на извештаите на Комисијата за финансирање и буџет како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување и дополнување на Законот за вршење на услуги брз трансфер на пари е прифатлив и може да се даде на натамошно, односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за финансирање и буџет и Законодавно-правна комисија на Собранието на Република Македонија. 

Предложениот заклучок го ставам на гласање, ве повикувам да гласаме. Благодарам. 

Вкупно гласаа 63 пратеници, од нив за предложениот заклучок гласаа 57, воздржани 5, против еден. 

Констатирам дека Собарнието го усвои предложениот заклучок.

Минуваме на точката 27 - Предлог на закон за изменување и дополнување на Законот за заштита на потрошувачите при договори за потрошувачки кредит -  прво читање.
Предлогот на законот и извештаите на Комисијата за финансирање и буџет, како матично работно тело и Законодавно-правна комисија ви се доставени, односно поделени. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам. 

Бидејќи нема пријавени за збор, констатирам дека општата расправа по Предлогот на законот е завршен. 

Врз основа на извештаите на Комисијата за финансирање и буџет како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување и дополнување на Законот за заштита на потрошувачите при договори за потрошувачки кредит е прифатлив и може да се даде на натамошно, односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за финансирање и буџет и Законодавно-правна комисија на Собранието на Република Македонија. 

Предложениот заклучок го ставам на гласање, ве повикувам да гласаме. Благодарам. 

Вкупно гласаа 63 пратеници, од нив за предложениот заклучок гласаа 57, воздржани нема 6 пратеници против. 

Констатирам дека Собарнието го усвои предложениот заклучок. 

Минуваме на точката 28 - Предлог на закон за изменување и дополнување на Законот за административните такси -  прво читање.
Предлогот на законот и извештаите на Комисијата за финансирање и буџет, како матично работно тело и Законодавно-правна комисија ви се доставени, односно поделени. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам. 

Бидејќи нема пријавени за збор, констатирам дека општата расправа по Предлогот на законот е завршен. 

Врз основа на извештаите на Комисијата за финансирање и буџет како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување и дополнување на Законот за административните такси е прифатлив и може да се даде на натамошно, односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за финансирање и буџет и Законодавно-правна комисија на Собранието на Република Македонија. 

Предложениот заклучок го ставам на гласање, ве повикувам да гласаме.  Благодарам. 

Вкупно гласаа 62 пратеници, од нив за предложениот заклучок гласаа 56, воздржани нема, 6 против. 

Констатирам дека Собарнието го усвои предложениот заклучок. 

Колеги пратеници, со оглед на тоа дека сум известен од службите за 29, 30 и 31 точка треба да има претставник од Министерството за земјоделство, шумарство и водостопанство, а со оглед на тоа дека министерот и заменик министер се на терен, условно да кажам по однос на откупот на тутунот, предлагам 29, 30 и 31 точка да бидат разгледувани како последни точки.

Предлогот го ставам на гласање.

Ве повикувам да гласаме.

По предлогот вкупно гласаа 55 пратеници. Сите  55 гласаа за, воздржани нема, нема против.

Констатирам дека е усвоен предлогот.

Продолжуваме понатаму.
Минуваме на 32 точка - Предлог на закон за изменување на Законот за евиденциите од областа на трудот  - прво читање
Предлогот на законот, извештаите на Комисијата за труд  и социјална политика како матично работно тело и Законодавно-правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам.

Предлогот на законот е завршена.

За збор се јави и има збор госпоѓа Шеќеринска Радмила, повелете.

Радмила Шеќеринска: Благодарам претседателе.

Пред нешто повеќе од една година вицепремиерот Пешевски излезе i јасно и гласно ни соопшти што треба да очекуваат граѓаните на оваа држава. На пример, меѓу останатото ни соопшти дека во Македонија не треба да се наведаме дека ќе владее правото, туку дека секогаш ќе владеат партиите и партиските одлуки. Во таа прилика Пешевски кажа вака: Владата одлучи, во моментот кога Владата призна дека има криза во Македонија и дека светската економска криза не не заобиколила вас, одлучи во иднина да ги намалува казните. Ама бидејќи за тој процес на намалување на казните ни треба време им советуваме на инспекторите да бидат поскромни кога пишуваат казни, да водат сметка дека фирмите имаат веќе доволно проблеми и  да не претеруваат со казнената политика. Самата изјава во било која демократска, нормална, правна држава ќе предизвикаше лавини критики прво од Владата. Меѓутоа кај нас тоа не се случи. Помина речиси незабележано. Значи се испостави дека законите кои колеги пратеници вие го носите немаат врска. Битно е дека Владата им дава налог на инспекторите да не пишуваат казни. И дека законите какви и да се паѓаат во вода во моментот кога Груевски, Пешевски или некој трет ќе одлучи. Меѓутоа, тука не завршуваше лицемерието. Втората фаза на оваа лицемерна изјава беше ветувањето дека прво инспекторите ќе пишуваат  помалку казни. И второ дека и законите ќе се прилагодат и ќе ги намалат казните кои што им се пропишани за граѓаните и за бизнисот. Инспекторите за жал не прекинаа да ја исполнуваат својата норма и тие, како што велат многуте униформирани полицајци, имаат точно определен број  на казни кои во текот на денот мора да ги напишат. Само на тоа во оваа држава се работи 24/7. Пред некој ден еден од моите пријатели ми кажа дека имал среќа. Кога бил фатен, наводно некој ситен сообраќаен прекршок, не можам да тврдам не бев присутна, полицаецот му рекол ајде празници се имаш среќа дека петтата пријава  веќе ја напишав, петтата казна, нормата си ја исполнив па можам да те пуштам. И така во Македонија, според сфаќањето на Пешевски или на некој од другите министри, така функционира или треба да функционира правната држава. Меѓутоа, дури и најавата за која што и опозицијата мислеше дека нема да падне во вода, а тоа е дека ќе се намалат казните во законите испадна дека била залудна надеж на граѓаните. 

Еве ви таков пример, Предлог на законот за изменување на Законот за евиденциите од областа на трудот. Една од причините поради која што се носи овој закон според текстот кој што ни е поделен е да се усогласи овој закон со новата политика на Владата, а таа политика се вика ајде да ги намалиме казните бидејќи кризата се одрази негативно на македонската економија. Погледнете што стои и во членот 1, погледнете што стои и во членот 4 кои што се клучните, кои се менуваат. Ако до сега казните биле од 1000 до 5000 евра, сега сите вие би помислиле дека таа сума нагло ќе падне и би се излажале. Дури и во дискусијата на Комисија заменик министерот призна дека над 90% од казните кои што се до сега, глобите кои што се пишувале се на најниското ниво. Значи ако инспекторот имал шанса да ве казни од 1000  до 5000 евра воделе сметка и над 90% од тие казни биле 1000 евра. Со новиот предлог на Владата инспекторите веќе нема да можат да пишат глоба од 1000 евра. Сега веќе глобата се менува од 2000 до 2200 евра. Има една и единствена добра страна овој предлог на Владата, а тоа  е дека распонот на можни казни од најниската во највисоката се намалува. И тоа сакам во наше име да го поздравам. Меѓутоа проблемот е што намалувајќи го распонот Владата реално во реалниот живот одлучи да ги зголеми глобите. Наместо ако до вчера инспекторот можел да пише глоба за еве наједноставниот прекршок 1000 евра, сега ќе може да пише најниска глоба 2000 евра. 

Да резимирам. Владата не го исполни ветеното. Владата не ги намали глобите. И не е тоа се. Владата не ги остави ни исти глобите, туку по ова прашање Владата за 100% ја зголемува најниската глоба која што инспекторот може да ја пишува и тоа колеги пратеници е опасна политика на едно зборење, а сосема спротивно правење. За тоа Владата ќе ги кажува своите политички изјави во медиумите дека глобите ќе се намалуваат, ама вие ќе бидете доведени во ситуација да притиснете зелено копче со кое глобите реално ќе ги зголемувате. Има многу што да се зборува на оваа тема, на пример можно е да се каже добро е глобите да бидат високи заради тоа што тие се наменети за казна на работодавачите кои несовесно ги пријавуваат своите вработени. И на тој начин би можеле да сметаме дека ете тој закон е добар затоа што ќе ги штити вработените. За жал, ниту еден од законите кои што ги донесовме со цел  да се заштитат вработените, во реалност не профункционира. Прашајте ги илјадниците мали фирми кои што требаше да се прилагодат на Законот за заштита при работа на што се сведе спроведувањето на овој закон. Значи сите ние  го носевме законот имајќи на ум една благородна цел, а тоа е вработените особено оние кои што работат во градежништво, во тешки услови, во текстилна индустрија, да имаат подобри услови за работа и ние донесовме таков закон, Владата предвиде такви глоби, илјада и еден услов е пропишан во законот, ве прашувам дали сте виделе како тој функционира. За оние кои немале прилика тоа да го видат сега ќе ви кажам со едноставни зборови.

Прво, ниту едно од работните места во овие ризични гранки не е заштитено. Погледнете само како работат вработените кои што ја градат зградата на Собранието. Погледнете како немаат заштитна опрема и како дури и најелементарно,  како се облечени во услови на најтешка зима и ќе ви стане јасно дека Законот остана мртва буква на хартија. Единственото нешто што законот го постигна тоа  е да се збогатат неколку фирми кои што работат таканаречени елаборати за заштита при работа. И сега фирмите што прават, никоја од нив не ги подобри условите за работа. Само требаше да чукнат на вратата на 5, 6 10 лиценцирани фирми од Владата кои што ќе им дадат едно пусулче дека имаат елаборат, копи пеист ископиран, за 100 фирми ист, за тоа ќе платат многу големи суми и од утре бизнисот си продолжува како претходно. Занчи ниту еден работник не виде аир од тој Закон за заштита   при работа, а фирмите само мораше да плаќаат илјадници евра во зависност од бројот на вработени кои што се реално уште еден тип на влечење пари во стопанството кон неколку привилегирани фирми. Истото за жал ни се случува со редица закони. Работниците не се заштитени, глобите Владата не ги намалува, туку ги зголемува, и неколкумина само од тоа печалат. Затоа колеги пратеници мислам дека е редно време за вакви многу видливи закони и многу видливо лицемерие на Владата да кажете стоп. Мислам дека не е во ред Владата да зборува дека глобите ќе се намалат, а вие да гласате за зголемување на глобите и претпоставувам дека ќе ви се случи истото што ви се случи пред две години, кога  тогашниот министер за финансии, Трајко Славески, кога  падна  одлуката за патриотските таканаречени каси, се правдаше со тоа дека не ја донел тој таа  неуставна одлука, пратениците гласале за неуставен закон. 

Колеги пратеници, ова не е неуставен закон, ова е закон во рамките на Уставот. Меѓутоа ова е лицемерен закон, закон кој што само ќе го зголемува товарот кој што и онака е веќе голем и неиздржлив за многу македонски фирми. Затоа колеги потсете ја Владата на она што го вети, ако сака да ги намалува глобите безобразно е да достави ваков закон. Благодарам.

Трајко Вељаноски: Благодарам.

Бидејќи е исцрпена  листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за труд и социјална политика како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување на Законот за евиденциите од областа на трудот е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисија за труд и социјална политика и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 61 пратеник, од нив за предложениот заклучок гласаа 56, воздржани 5, нема против.

Констатирам дека Собранието го усвои предложениот заклучок.

Минуваме на 33 точка - Предлог на закон за плата и надоместоци за избраните и именуваните лица во Република Македонија  - прво читање

Владата го  повлече Предлогот на законот. 
Минуваме на 34 точка - Предлог на закон за изменување и дополнување на Законот за доброволно капитално финансирано  пензиско осигурување  - прво читање
Предлогот на законот и извештаите на Комисијата за труд  и социјална политика како матично работно тело и Законодавно-правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам. 

Бидејќи нема пријавено за збор констатирам  дека општата расправа по Предлогот на законот е завршена.
Врз основа на извештаите на Комисијата за труд и социјална политика како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување и дополнување на Законот за доброволно капитално финансирано  пензиско осигурување е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисија за труд и социјална политика и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 62 пратеници, од нив за предложениот заклучок гласаа 56, воздржани 6, нема против.

Констатирам дека Собранието го усвои предложениот заклучок.

Колеги пратеници, со оглед на тоа што се договоривме да продолжиме денеска и да ги завршиме уште 50, 51, 52 и 53 точка и тука би прекинале. 

Предлогот го ставам на гласање.

Ве повикувам да гласаме.

По предлогот вкупно гласаа 61 пратеник. Сите  61 гласаа за, воздржани нема, нема против.

Констатирам дека е усвоен предлогот.

Минуваме на 50 точка - Предлог на одлука  за давање согласност на утврдената стапка од вкупниот приход на дрштвата кои вршат енергетска дејност за финансирање на работењето на Регулаторна  Комисија за енергетика  на Република Македонија за 2011 година  
Предлогот на одлуката, извештајот на Комисијата за економски прашања и мислењето на Владата ви се доставени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на одлуката да се пријават за збор. Благодарам.

Бидејќи нема пријавено за збор констатирам  дека општата расправа по Предлогот на одлуката е завршен.

Предлогот на одлуката го ставам на гласање.

Ве повикувам да гласаме.Благодарам.

Вкупно гласаа 59 пратеници, од нив за Предлогот на одлуката гласаа 57, воздржано 2, нема против.

Констатирам дека Собранието ја донесе одлуката за давање согласност на утврдената ставка од вкупниот приход на друштвата кои вршат енергетска дејност за финансирање на работењето на Регулаторна  Комисија за енергетика  на Република Македонија за 2011 година.

Минуваме на 51 точка - Предлог на финансиски план на Регулаторната  Комисија за енергетика  на Република Македонија за 2011 година  
Предлогот на финансискиот план, Извештајот на Комисијата за економски прашања и мислењето на Владата ви се доставени.

Отворам претрес.

 Ги повикувам предлагачот и пратениците кои сакаат да учествуваат  во претресот да се пријават за збор. Благодарам.
За збор се јави и има збор господинот Макрадули Јани, повелете.

Јани Макрадули: Благодарам претседателе.

Почитуван господине Петров, во сенка на овој извештај во меѓувреме се појави и извештајот на Државниот завод за ревизија и има еден заеднички именител меѓу оваа точка и следната точка, односно од Агенцијата за електронски комуникации. Тоа е еден мит или една активност што ја имате двете тела која што според Државниот завод за ревизија не е прифатлива, а тоа беше и до Министерството за финансии нагласено, беше една од причините што претходниот директор на Агенцијата за електронски комуникации си поднесе оставка, а тоа е трошењето или купувањето на државни записи од страна на регулаторното тело.  Државниот завод за ревизија укажува дека ниту законски, ниту е предвидено со финансискиот план да се купуваат државни записи во Република Македонија. 

Во финансискиот план на Регулаторната комисија за енергетика што го имаме пред нас за следната година тоа исто не е предвидено. Не знам дали под притисок на Владата, за жал, ќе дојде до една таква постапка. 

Клучната дилема што мојот колега Николов на Комисијата за економски прашања ја отвори беше покрај купувањето на државни записи. Ставката - други лични примања кои што овде во 2010 година била 550 илјади денари, а во 2011 година оди на 2.500, односно индексот не мислам дека е толку зголемен, но добро вие велите дека е 109,45 индексот на зголемување. Не мислам дека е тоа добро пресметано, но еве нека биде 109,45 премногу е ако ги поделиме бројките. 

Значи, Регулаторната комисија за енергетика во 2011 година со Законот за енергетика ќе добие исклучителна значајна улога. Регулаторната комисијата за енергетика треба да биде браник на однесувањето на компаниите кои што се играчи на пазарот на енергетика во Република Македонија. Затоа СДСМ цело време ќе ве подржи рековме во подигрување на капацитетот на Регулаторната комисија и стручни и логистички. Сепка, делот што го имаме пред нас, финансискиот извештај ни остава некои дилеми затоа зборуваме и за нив во јавноста. Значи, конечно да се стави крај дали е легално или не, дали е согласно Законот или не купувањето на државни записи бидејќи помеѓу Државниот завод за ревизија и одговорите што ги давате и вие внатре во овој извештај и она што постоеше како одговор од Агенцијата за електронски комуникации остава простор дека купувањето на државни записи не е баш согласно политиката што вие треба да ја водите како непрофитно тело што треба да постои на пазарот.

И второ прашање, ни се околку овие други лични примања бидејќи таква ставка во буџетот кога ќе дојде за една институција, ние не можеме да најдеме. Тоа ви е ставката 5 и таа ставка не е толку мала како што  изгледа овде во планот за 2011 година. 

Затоа ние, тоа што и господинот Николов зборуваше на Комисија, неколку пати дававме подршка на овој финансиски извештај. За оваа година ќе останеме воздржани бидејќи сметаме дека премногу се меша Владата во вашата работа, дека не ја добивате онаа подршка што треба да ја добивате и материјална за подигнување на капацитетите, не само логистички туку и на човечкиот потенцијал бидејќи сите оние подзаконски акти кои што мора да ги завршите со новиот Закон за енергетика и новите обврски ви треба подршка и таа подршка треба да ја добиете. За жал трошоците што се направени во 2010 година нешто што е делумно  и споменато од Државниот завод за ревизија, нас ни дава за право вашата одлука да гласаме воздржано за овој извештај, дека е исправна и ќе видиме следната година како овие средства ќе се потрошат. Благодарам.

Трајко Вељаноски: Благодарам и јас.

Бидејќи е исцрпена листата за пријавени за збор, констатирам дека претресот е завршен.

Предлогот на заклучокот содржан во извештаите на Комисијата за економски прашања, го ставам на гласање.

Ве повикувам да гласаме.

Вкупно гласаа 57 пратеници, од нив за предложениот заклучок гласаа 52, воздржани 5, против нема.

Констатирам дека Собранието го усвои предложениот заклучок.

Минуваме на точка 52 – Годишна програма за работа на Агенцијата за електронски комуникации за 2011 година

Годишната програма за работа на Агенцијата за електронски комуникации, мислењето на Владата и извештајот на Комисијата за транспорт, врски и екологија, како матично работно тело ви се доставени.

Отворам претрес.

Ги повикувам предлагачот и пратениците кои сакаат да учествуваат во претресот да се пријават за збор.

Има збор господинот Јани Макрадули, повелете.

Јани Макрадули: Благодарам претседателе.

Јас и на Комисијата за транспорт и врски реков дека првата шанса ќе ја дадеме на новиот директор на Агенцијат за електронски комуникации со сите контраверзи што се појавија во јавноста.

Кога зборуваме за планот за 2011 година, значи има годишна програма и финансиски план.

Во однос на годишната програма и на Комисија реков, ми се допадна амбициозноста и предвидените проекти кои се дел од оваа понуда за 2011 година и се надевам ќе бидат реализирани.

Сакам Агенцијата за електронски комуникации да го добие она место што го заслужува и онака како што во законот е дефинирана, а тоа е дека работите во областа на електронските комуникации Агенцијата ќе ги носи независно така како што е дефинирано, врз база на потребите на пазарот, а нема да бидат политикански одлуки кои прво се носат или до сега се носеа Министерство за транспорт и врски, а потоа им се наметнуваше задача на Агенцијата за електронски комуникации тоа да го заврши. Во тој дел, во интерес на времето, тука ќе завршам.

Она што во финансискиот план провејува или што боде очи, а тоа е дека едно непрофитабилно регулаторно тело кое што врз база на потребите прави план за надоместок, да речеме за користење на радио фреквенции и други услуги, така ги покрива своите потреби за работа. Ако ги погледнете приходите ќе видите дека ќе добива приход од камати по видување, приход од камати на орочени депозити, приходи по камати итн. Значи, парите кои до сега, за жал, не биле вложени во инвестиции кои можат да помогнат, вишокот на средства, исто така Владата одлучила во даден момент да се покријат дупките во Буџетот, да се исплатат плати или пензии, да го направат и со купување на државни записи од страна на Агенцијата за електронски комуникации. Тоа е една работа.

Втора работа што веројатно како голем бизнис треба да биде во Агенцијата за електронски комуникации, а не е во природата на нејзината работа, тоа е градењето на новата зграда на Агенцијата за електронски комуникации. Времето ќе покаже, значи, следната година, во кој правец ќе одат средствата. Вие на Комисија рековте дека Агенцијата за електронски комуникации ќе го преземе процесот на дигитализација на телевизискиот канал, тој треба да биде 2013 година како што рековте. Ако државата се определила така, нека биде така, битно е само да се заврши работа.

Понатаму, она што мене ме боде во очи тоа дека премногу пари имате резервирано за Комисијата која ниту знае, ниту нешто работи. Имено, сите членови, освен еден, немаат познавање од оваа област. Останува вие да се наметнете како човек кој во Комисијата ќе ги диктира активностите, иако овде сте напишале дека Комисијата е орган на Агенцијата за електронски комуникации. Соглано законот тоа  не е така. Значи тој треба да биде посебен независен орган кој вас ве бира, но во овој момент Комисијата нема капацитет, бидејќи нема капацитет, што направи Владата, министерот го смени законо и рече дека Комисијата ќе се среќава 4 пати годшно. За 4 пати годишно просекот на тие состаноци доаѓа 7,500 евра од состанок. Мислам дека и овие дневници за службени патувања и сите расходи што се поврзани со Комисијата се вишок бидејќи тие луѓе прво не знаат што се електронски комуникации, си работат други работи и овие патувања навистина се товар што попаметно можете тие средства да ги употребите во рамки на Агенцијата за електронски комуникации. Затоа, јас се сеќавам на последното мислење на Владата по повод извештајот на Агенцијата за електронски комуникации каде што самиот министер Ставрески кој е потпишан како потпретседател на Владата, укажа дека купувањето на државни записи не било баш добар потег на Агенцијата за електронски комуникации, а сите знаете дека тоа се направи после негов притисок и јавување.

Второ укажуваше на сите овие работи за трошење на Комисијата, бидејќи таа навистина не може да одговори стручно на обврските.

Трето, градењето на зградата. Значи, градењето на зградата на Агенцијата за електронски комуникации е дел од Проектот Скопје 2014. За жал не е од реалните потреби што ги има Агенцијата, тука не спорам јас. Се плашам да не влезете во води кои апсолутно немаат врска со вашиот стручен кредибилитет што го имате и за кој ја имате мојата почит. 

Затоа, иако ќе гласаме за, сакам да укажам на нелогичноста за преголемите средства што се одвоени за Комисијата која го има тој хендикеп да е нестручна и да не може да одговори на обврските и задачите. 

И второ извештајот за 2011 година ќе покаќе дали електронските комуникации биле или средствата се вложиле во електронски комуникации, или во најпрофитабилниот бизнис на премиерот, а тоа е градежништвото. Благодарам.

Трајко Вељаноски: Благодарам.

Бидејќи е исцрпена листата за пријавени за збор, констатирам дека претресот  е завршена.

Предлогот на заклучокот содржан во извештајот на Комисијата за транспорт, врски и екологија, го ставам на гласање.

Ве повикувам да гласаме.

Вкупно гласаа 61 пратеници, од нив за предложениот заклучок гласаа сите 61, воздржани нема, против нема.

Констатирам дека Собранието го усвои предложениот заклучок.

Минуваме на точка 53 – Барање за давање автентично толкување на члне 1 став 3 од законот за изменување и дополнување на Законот за денационализација, поднесен од пратеникот Горан Сугарески

Барањето за давање на автентично толкување и извештајот на  Законодавно правна комисија ви се доставени односно поделени.

Отворам општа распава.

Ги повикувам предлагачот и пратениците кои сакаат да говорат барањето за давање автентично толкување, да се пријават за збор.

Бидејќи е нема  пријавени за збор, констатирам дека претресот  е завршен.

На Собранието му предлагам да го усвои следниот заклучок:

1. Собранието на Република Македонија констатира дека Барањето за давање автентично толкување на член 1 став 3 од законот за изменување и дополнување на Законот за денационализација, поднесено од пратеникот Горан Сугаревски, не  е оправдано и нема потреба од автентично толкување на овој член од Законот од причините содржани во извештајот на Законодавно правна комисија на Собранието на Република Македонија.

2. Овој заклучок заедно со извештајот на Законодавно правна комисија на Собранието на Република Македонија да се достави до пратеникот Горан Сугарески.

Предложениот заклучок го ставам на гласање.

Ве повикувам да гласаме.

Вкупно гласаа 59 пратеници, од нив за предложениот заклучок гласаа сите 59, воздржани нема, против нема.

Констатирам дека Собранието го усвои предложениот заклучок.

Колеги пратеници тука ја прекинувам оваа седница.

Продолжуваме утре во 12,00 часот со 35-та точка.

(Седницата прекина со работа во 16,33 часот)

